
Slangerup, 17. December 1564. Jørgen van Holle til Mogens Gyldenstjerne.
Han minder om, at Mogens Gyldenstjerne m. fl. har kavtioneret for de Penge, som Høvedsmændene for hans
6 Fænniker har til Gode, og beder ham sørge for, at Betalingen sker til den fastsatte Tid.

Meine freundwillige dienste zuuorn. Gestrenger edler vnd erenthvhester großgunstiger her vnd freund, jhr
wissent euch sunder zweiuel ahne erjnnerung zu bescheiden, welcher gestalt jch jn abdanckung der ersten
sechs fendlein meiner der kuniglichen mait., meines aller gnedigsten herren, zu behueb der nochwerenden
kriegs vbungen zugefurten kriegsleut mit allem fleiß die sach dahin bearbeitet, daß die hauptleut
hochstgedachter kung. mait. zu vnderthanigem gefallen vf mein begeren ein summa gelds stehen, vnd alß
der her von Beuren vnd Peter Kleine 3) funf tausent taler zu Bremen vnd dann Zederitz 4), Salfeld 5),
deßgleichen Schmid 6) vnd Mangler 7) selige zwelf tausent taler zu Lubeck vf nechstkunftigen der heiligen
drej kunig tag einnemen zu laßen gewilliget, wann s. 525nu jhr zusampt hern Otten Krumpen, hern Harleff
vnd Barre Trollen 1) sampt andern hern 2) mehr fur solche bezalung burge vnd selbst schuldige geworden, so
jst an euch mein freundlich begeren, jhr wollet zu erhaltung meiner vnd ewrer ehr die versehung thun, damit
angeregte bezalung vf die verschriebene zugesagte zeit gewißlich erfolge. Dasselb wurt euch allerseits
rhumlich sein, vnd jch binß nach meinem vermugen zu beschulden gantzwillig. Datum Schlangeropf den 17
ten decembris anno etc. lxiiij.

Gorgen van Holle,
oberster, meyn handt.

(Bagpaa: Seglet og Udskriften:)

Dem gestrengen edlen vnd erenthvhesten hern Magno Guldenstiern, rittern vnd kung. mait. zu Denmarck
etc. stadhalter, meinem großgunstigen hern vnd freunde.

